
mencement de Feurier iufques en Auril nous eufmes
toufiours dequoy manger, mais d’vn boucan fi dur &
fi fale & en {i petite quantité, horfmis quelques iours
d’abondance qui fe paffoient en feftins que nos Sau-
uages contoient ces derniers, mois auffi bien que les
precedens entre les mois & les hyuers de leurs fa-
mines. Ils me difoient que pour eftre traicté medi-
ocrement & fans patir, il nous falloit vo Elan gros
comme vn beeuf en deux iours, tant a raifon du [299]
nombre que nous eftions, comme aufli qu'on mange
beaucoup de chair quand on n’a ny pain ny autre
chofe pour faire durer la viande, adiouftez qu’ils font
grands difneurs, & que la chair d’Elan ne demeure
pas long-temps dans I’eftomach.

Ie me {fuis oublié de dire ailleurs que les Sau-
uages content les années par les hyuers, pour dire
quel aage as-tu, ils difent combien d’hyuers as-tu
paffé? ils content aufli par les nuicts comme nous fai-
fons par les iours, au lieu que nous difons, il eft ar-
riué depuis trois iours, ils difent depuis trois nuicts.

Le cinquiefme de Feurier nous quittafmes noftre
douziefme demeure pour aller faire la treiziefme, ie
me trouuois fort mal, le Sorcier me tuoit auec fes
cris, fes hurlemens, & fon tambour, il me reprochoit
inceflamment que ie faifois 'orgueilleux, & que le
Maniton m’anoit fait malade aufli bien que les autres.
Ce n'eft pas, luy difois-je, le Maniton ou le diable qui
m’a caufé cefte maladie, mais la mauuaife nourriture
qui m’a gafté I'eftomach, & les [300] autres tranaux
qui m’ont debilité, tout cela ne le contentoit point, il
ne laiffoit pas de m’attaquer, notamment en la pre-
{ence des Saununages, difant que ie m’eftois mocqué du
Maniton, & qu'il s’eftoit vangé de moy comme d’vn



